
	အစောပိုင်းကလေးဘဝအတွက်  အိပ်စက်ခြင်းနှင့် စိတ်ငြိမ်စေခြင်း 

	အချက်အလက်မှတ်တမ်း 4 - ပုံမှန်အိပ်စက်ခြင်းဆိုင်ရာ အပြုအမူ - တွားသွားကလေးငယ်များ 1–2 နှစ်
(မြန်မာ)


အကျဉ်းချုပ်
· ဤအသက်အရွယ်တွင် တွားသွားကလေးငယ်များသည် နေ့လယ် တစ်နာရီမှ နှစ်နာရီကြာ တရေးတမောအိပ်စက်ခြင်းအပါအဝင် 24 နာရီကာလအတွင်း အများအားဖြင့် 10 – 14 နာရီ အိပ်စက်သည်။

· အချို့တွားသွားကလေးငယ်များသည် အထူးသဖြင့် ၎င်းတို့တွင် ညအချိန် စိုးရိမ်ကြောက်ရွံ့ခြင်းများ ရှိပါက ညအချိန်၌ နိုးတတ်ပြီး သင်၏နှစ်သိမ့်ပေးမှု လိုအပ်သည်။

· 18 လသားအရွယ်ခန့်တွင် အချို့တွားသွားကလေးငယ်များသည် အိပ်စက်ခြင်းဆုတ်ယုတ်မှုကို ခံစားရပါသည် - ၎င်းတို့ ကောင်းကောင်းအိပ်စက်နေကျဖြစ်ပါက အိပ်ရာ ဝင်ရန် ရုတ်တရက်ငြင်းဆန်နိုင်သည် သို့မဟုတ် ညဘက်တွင် နိုးနေနိုင်သည်။ ၎င်းမှာ ယာယီမျှသာဖြစ်ပြီး အများအားဖြင့် သင့်ကလေးအသက် ကြီးလာသည်နှင့်အမျှ ပြေလည်သွားမည်ဖြစ်သည်။

အိပ်စက်ခြင်းပုံစံများနှင့် အပြုအမူများ

ခန့်မှန်းခြေအားဖြင့် အသက် 12 လသားအရွယ်မှစ၍ တွားသွားကလေးငယ်များသည် အများအားဖြင့် အချိန်ကြာကြာအိပ်စက်ပြီး မကြာခဏနိုးခြင်းလျော့နည်းလာကာ ညဘက်တွင် ပိုအိပ်လာမည်။
အသက် 12 လသားမှ နှစ်နှစ်သားအရွယ်ရှိ တွားသွားကလေး ငယ်များသည် တစ်နာရီကနေ သုံးနာရီအထိ တရေးတမော အိပ်စက်ခြင်းအပါအဝင် 24 နာရီကာလအတွင်း 10–14 နာရီ အိပ်စက်သည်။
ဤတွင် ၎င်းတို့ ကြီးထွားလာရန်နှင့် အကောင်းဆုံး ဆောင်ရွက်နိုင်ရန် စွမ်းအင်ရှိကြောင်း သေချာစေပါသည်။ 
ကလေးတစ်ဦးနှင့်တစ်ဦး မတူသဖြင့် ဤနေရာတွင် ဖော်ပြထား သည့် ကလေးငယ်များနှင့် သင့်တွားသွားကလေးငယ်လေး အိပ်စက်ခြင်းပုံစံများ ကွဲပြားနေသော်လည်း အလွန်စိတ်မပူပါနှင့်။ သင့်ကလေးနှင့်ပတ်သက်၍ စိုးရိမ်နေပါက သင်၏မိခင်နှင့် ကလေးကျန်းမာရေး သူနာပြု၊ ဆရာဝန် သို့မဟုတ် မိခင်နှင့်ကလေး ကျန်းမာရေးအရေးပေါ်ဖုန်း - 13 22 29 သို့ ဆက်သွယ်ပါ။

အိပ်စက်မှုစည်းချက်များ

ဤအရွယ်တွင် သင်၏တွားသွားကလေးငယ်သည် နေ့အချိန် တရေးတမောအိပ်စက်မှုနှစ်ကြိမ်မှ အချိန်ကြာကြာတရေး တမောအိပ်စက်ခြင်းတစ်ကြိမ်သာဖြစ်သွားပြီး အိပ်ချိန်အရေအတွက်နှင့် အချိန်ပမာဏ လျော့နည်းလာနိုင်သည်။
သင်၏တွားသွားကလေးငယ်သည် ညဘက်တွင် အများအားဖြင့် အချိန်အကြာကြီး အိပ်စက်သော်လည်း အချို့တွားသွား ကလေးငယ်များ ညဘက်နိုးခြင်းမှာ အဖြစ်များနေဆဲဖြစ်သည်။
တွားသွားကလေးငယ်များ ညဘက် စိုးရိမ်ကြောက်ရွံ့ခြင်းများ ကြီးမားလာတတ်သည်မှာ ပုံမှန်ဖြစ်သည်။ ဤအချက်ကြောင့် သင့်ကလေးငယ်ကို ပိုမိုနှစ်သိမ့်ပေးမှု လိုအပ်နိုင်ပါသည်။
၎င်းတို့သည် စိတ်ခံစားချက်အရ မိဘများ သို့မဟုတ် စောင့်ရှောက်သူများအပေါ် ပိုတွယ်ကပ်လာနိုင်ပြီး ညဘက်အိပ်ရာဝင်ချိန် ခွဲခွာခြင်းဆိုင်ရာစိုးရိမ်မှုနှင့် စိတ်ပူပင်မှုကို ဖြစ်စေနိုင်သည်။ ကလေးငယ်များဆိုင်ရာ စိုးရိမ်မှုနှင့်ပတ်သက်သည့် အချက်အလက်များကို ပိုမိုကောင်းမွန်သောကျန်းမာရေး ချန်နယ် (Better Health Channel ) <https://www.betterhealth.vic.gov.au/child-health> တွင် ရရှိနိုင်သည်။

၎င်းတို့သည် ညဘက်အိပ်ရာဝင်ခြင်းကို စတင်ငြင်းဆန်ပြီး မိသားစုနှင့် အတူနေလိုသည်။ ဤအရာသည် အသက် 18 လသားအရွယ်ခန့်တွင် အများဆုံး ဖြစ်ပြီး အသက်ကြီးလာသည်နှင့်အမျှ ပျောက်သွားသည်။
စိတ်ငြိမ်စေခြင်း

မိဘများနှင့် စောင့်ရှောက်သူအချို့သည် အိပ်စက်ခြင်း သို့မဟုတ် စိတ်ငြိမ်စေခြင်းမှာ စိုးရိမ်စရာတစ်ခုဟု ထင်မြင်နိုင်သည်။
တွားသွားကလေးငယ်များ အိပ်စက်အောင် ကူညီပေးရန်နှင့် အိပ်စက်ခြင်းဆိုင်ရာ စိုးရိမ်စရာများကို ကာကွယ်ပေးရန် အတွက် ပတ်ဝန်းကျင်ဆိုင်ရာ အကြောင်းရင်းများနှင့် မိသားစုဆက်ဆံရေးသည် အထူးသဖြင့် ဤအသက်အရွယ်တွင် အရေးကြီးသည်။ သင့်ကလေး၏လိုအပ်ချက်များကို ကြိုးစားတုံ့ပြန်ပေးပါ - ၎င်းတို့ စိုးရိမ်စိတ်ဖြစ်နေလျှင် သင့်မှာ စိတ်ခံစားမှုဆိုင်ရာနှင့် ရုပ်ပိုင်းဆိုင်ရာအရ အသင့်ရှိကြောင်း သင့်ကလေးငယ် သိရှိထားရန် အရေးကြီးသည်။ သင့်ကလေး၏ အရိပ်အမြွက်များ၊ မောပန်းနွမ်းနယ်သည့် အမူအရာများနှင့် ငိုကြွေးခြင်းပြင်းထန်မှုတို့ကို သိရှိထားခြင်းဖြင့် ဤအရာကို သင်ဆောင်ရွက်နိုင်သည်။ သင်၏ကလေးငယ်အပေါ် နားလည်ပြီး ၎င်းတို့နှင့် ဆယ်သွယ်ခြင်းဖြင့် အပြုသဘောဆောင်သော အိပ်စက်ခြင်း ပုံစံများကို ပံ့ပိုးပေးနိုင်မည်ဖြစ်သည်။
လုပ်ရိုးလုပ်စဉ်များနှင့် ပတ်ဝန်းကျင်များသည် သင်၏ ကလေးငယ်များ အိပ်စက်အောင်ကူညီပေးရာမှာ ကြီးမားသည့် အခန်းကဏ္ဍက ပါဝင်သည် - ၎င်းတို့အား အိပ်ရာဝင်ချိန်ကို ပြောပြရန် အရိပ်အမြွက်တစ်ခု လိုအပ်ပါသည်။ ယင်းမှာ အထူးသဖြင့် ၎င်းတို့၏ပြင်ပပတ်ဝန်းကျင်ထဲက အရာတစ်ခုဖြစ်သည်။ ယင်းမှာ မှောင်နေသည့်အခန်းတစ်ခန်း သို့မဟုတ် ၎င်းတို့ အနီးတဝိုက်တွင် ၎င်းတို့ရင်းနှီးနေသည့် အရာဝတ္ထုများထားပေးခြင်းဖြစ်နိုင်သည်။

ညဘက်တွင် ဖုန်း/ကွန်ပျူတာသုံးခြင်း/ရုပ်ရှင်ကြည့်ခြင်း ကန့်သတ်ထားခြင်းနှင့် ရေချိုးခြင်း၊ စာဖတ်ခြင်း၊ သီချင်းနားထောင်ပြီး အိပ်ရာဝင်ခြင်းကဲ့သို့ ပုံမှန်အိပ်ရာဝင်ချိန် လုပ်ထုံးလုပ်နည်းတစ်ခု ရှိထားခြင်းသည် စိတ်ငြိမ်ခြင်းဆိုင်ရာ အခက်အခဲများနှင့် ညဘက်နိုးထခြင်းကို ကာကွယ်တားဆီး ပေးပြီး လျော့ချပေးသည်။

အိပ်စက်ခြင်းဆုတ်ယုတ်မှု

18 လသားအရွယ်ခန့်တွင် အများအားဖြင့် ကောင်းကောင်း အိပ်စက်သည့် အချို့ကလေးငယ်များ ရုတ်တရက် အိပ်ရာဝင်ရန် ငြင်းဆိုလာတတ်သည် သို့မဟုတ် ညဘက်တွင် နိုးခြင်းနှင့် ၎င်းတို့ဘာသာ ပြန်အိပ်မပျော်ခြင်းဖြတ်တတ်သည်။
ဤအရာကို အိပ်စက်ခြင်းဆုတ်ယုတ်မှုဟု ခေါ်သည်။
အိပ်စက်ခြင်းလျော့နည်းလာခြင်းသည် အများအားဖြင့် ခဏသာဖြစ်ပြီး ကလေးဘဝအရွယ်များစွာတွင် ဖြစ်နိုင်သည်။
၎င်းသည် ကြီးထွားဖွံ့ဖြိုးမှုမြန်သည့်ကာလများနှင့် အများအားဖြင့်ဆက်နွှယ်နေသော်လည်း အောက်ပါတို့ကဲ့သို့ အကြောင်းရင်းများကြောင့်လည်း ဖြစ်နိုင်သည် -
· သွားစပေါက်ခြင်း

· လုပ်ရိုးလုပ်စဉ်ပြောင်းလဲခြင်း
· နာမကျန်းခြင်း
· ခရီးသွားခြင်း
· စိတ်ဖိစီးခြင်း။
သင့်ကလေးသည် အိပ်စက်ခြင်းဆုတ်ယုတ်မှုကို ခံစားရပါက အိပ်ရာဝင်ချိန်လုပ်ရိုးလုပ်စဉ်များအတိုင်း အမြဲ ဆောင်ရွက်ပါ။ သင့်ကလေးကို လိုအပ်သလို စိတ်တည်ငြိမ်အောင်လုပ်ပါ၊ နှစ်သိမ့်မှုပေးပြီး စိတ်ဖြေပေးပါ၊ သို့သော် အိပ်ရာဝင်ချိန်မှာ အိပ်စက်ရမည့်အချိန်ဖြစ်ကြောင်း ပြတ်သားမှုရှိပါ။
အပြုသဘောဆောင်သောအိပ်စက်ခြင်းဆိုင်ရာ အပြုအမူများ တိုးတက်လာရန်အတွက် သင်အသုံးပြုနိုင်သည့် အချို့နည်းဗျူဟာများမှာ -

